
In salid
 rumantsch
Legendas èn grondiusas, surtut 

sch’i tractan dad ina tschavera. Per-

quai qua exclusivamain la legenda 

anc betg enconuschenta. La legen-

da dals capuns: Tut è capità avant 

blers, blers onns. Mariuschla, ina 

giuvna da la Surselva, èra arrivada 

en Engiadina tar ina famiglia da purs. 

Mariuschla steva fi tg gugent en 

Engiadina ed ella aveva fi tg gugent 

ils canedels ch’ils engiadinais cu-

schinavan savens. Uschia guardava 

ella adina fi tg bain co che sia 

patruna fascheva ils canedels.

Suenter in pèr onns en Engiadina ha 

Mariuschla lura pachetà la valisch 

ed è turnada en Surselva. Tuts vule-

van natiralmain savair sche Mariu-

schla haja emprendì insatge special. 

Mariuschla ha raquintà dals cane-

dels. Insatge uschia n’avevani anc 

mai udì e tuts han ditg a Mariuschla 

da cuschinar immediat quests cane-

dels. Mariuschla era tut nervusa. 

Ussa stueva ella sa regurdar bain da 

quai che ella aveva vis tar sia patru-

na en Engiadina. Dentant: la pasta è 

daventada memia liquida. Mariu-

schla era desperada. Uschia na dat 

quai betg canedels – uschia datti ina 

portgaria – ha ella pensà. Ma lura ha 

ella vis las feglias dad urtais en 

curtin. Mariuschla è currida ed ha 

enzuglià la pasta liquida en las 

feglias. Uschia ha ella cuschinà, ed 

empè da canedels hai dà ils capuns 

landrora. La famiglia era intgantada 

e Mariuschla è daventada enconu-

schenta en tut la vallada pervia da 

ses capuns che eran ina delicatessa.

La legenda 
dals capuns

